
皇上言之矣夫臣等之外爲

皇上擔當口舌如此則安得不內爲

皇上傾吐腹心以求君臣之兩全公私之易處乎且今

國用至于空虛之極民生至于困窮之極邊費至于浩繁

之極人情至于思亂之極其不可一事輕舉以擾民一毫

浮費以虧　國皆　聖明歷歷所洞照者姑且未論卽如

近日出閣　命下朝士已有喧傳　聖心原無意舉行而

他日必將別生事端要行改悔者臣等造次聞之不覺爲

血噴于口髮衝于冠以爲人臣疑謗君父至此決當墮阿

鼻拔舌之刑而今　聖諭忽出少俟後舉省費之說使堯

舜之明一舉一動皆被人筭破此臣等之所以爲

皇上不甘也伏望　俯採愚忠亟先下昨擬常服出講之

旨以絕人疑其買辦一節或別　勑該監示裁省之數或

明諭部臣卽此就當將　來冊立錢糧令其從容辦納庶

國計可以支吾人情不甚驚擾矣

閣臣王錫爵請寬言官疏曰今日忽又見刑科給事中葉

繼美之疏奉

聖旨葉繼美這畜蔓詞旁引黨救同類好生可惡孫繼有

著革了職爲民不許朦朧推用譚一召安希范著錦衣衛

差的當官較扭解來京究問葉繼美姑且罰俸一年吏部

--

知道欽此臣等讀之不覺汗流滿背涕下沾衣不知

皇上何以發怒至此竊詳繼美疏意明稱

皇上英明獨斷事事裁決且深憫臣等焦心勞思言言伸

救卽此四言顯是爲

皇上與臣等解紛乃近來所未見之公論也其所以欲寬

小臣者乃專是欲安輔臣所以欲安輔臣者乃專是敷演

皇上休容雅量之旨初非謂三臣之言爲是今　赫然動

雷霆之怒旣重罰繼美仍將孫繼有加重處分而譚一召

等至于差官拿問自

皇上而言固以爲信任臣等之意益專益隆而自臣言之

召侮繇臣激怒繇臣　朝廷之上興大獄繇臣萬世之下

以爲排擠直臣蔽塞言路皆繇臣臣等且益危益苦益窘

益懼而斷乎無一日立　朝之望一刻安身之所矣且扭

解重典自

皇上臨御二十餘年來惟有官吏犯贓邊臣失事之甚始

閒一行之今忽爲臣等當歲除燕喜之時發此異常迅急

之怒卽諸臣不足惜而臣等見　上天疾威　父母震怒

如此魂飛魄散心戰口呆今夕何忍復對父母妻子飲食

宴樂也目今　嚴旨一出臣下奉行急如星火臣等方亦

當免冠徒跣而待罪豈敢更爲外人伸解但念

